
Ina mai godiya da kuka halarci wannan biki na murnar cikar shekaru 235 da muka 
samu Mulkin Kai. A gaskiya, an bayar da mulkin kan ne, a ranar 2 ga watan Yulin 
1776, kuma Majalisar Nahiya ta amince da shi, a ranar 4 ga watan Yuli. A cikin 
wasi}ar da ya rubuta wa matarsa, a jajiberin da aka amince da ‘yancin, ]aya daga 
ciki kakanninmu, kuma wanda shine shugaban }asar na biyu, John Adams, ya 
rubuta cewa, ya kamata a “tuna da ranar da bukukuwa da annashuwa, da fareti da 
shagulgula da wasanni da harba bindigogi da ka]a }araurawa da harba wuta a 
sararin samaniya, a dukan fa]in nahiyar, tun daga wannan ranar, har sai baba-ta-
gani.” 

Hakika, mafi yawan jama’ar {asar Amirka, sun yi aiki da wannan umurni na 
Adams, mun kuma zama tsintsiya, mai ma]auri ]aya, mu da iyalanmu, don nuna 
martaba da kuma tarihinmu, na zama ’yan }asarmu. Sauran al’adun Amirka, a 
ranar ta 4 ga watan na Yuli, irin su dafe-dafen kayayyakin lagwada da addu’o’i, 
sun faro ne, tun lokacin da muke sojan-bante, wanda ranar ta 4 ga watan na Yuli, ta 
bai wa kakanninmu damar ta}ar}arewa, tare, da kuma mance duk wata wahalar da 
suka sha. Lewis Reimann, wani ba}on hauren da ya sauka a arewacin Yamma ta 
Tsakiya, daga {asar Jamus, a {arni na 19, ya rubuta game da irin yadda “ake 
darmoso da lagwada da tulunan shayin da masu bikin na ranar 4 ga watan na Yuli 
ke morewa, da kuma ]imbin toye-toyen da ake ci, don raya wannan rana …” Mai 
yiwuwa kuma, mafi muhimmanci, in ji Reimann, “su ne, manyan kwalaben barasar 
nan, mai suna Whiskey, dake jiran a loda su, a kan tarago da kekunan dawakai, don 
}ara more shagali …” Amma, za mu yi }o}arin da za mu rage irin wannan 
shagalin, a wannan yammacin, kuma muna murna, matu}a, da kuke tare da mu. 
Muna godiya ga manyan abokanmu da kuma aminanmu, na arewacinmu, da suka 
ara ma na 1, ga watan Yuli, don zama Ranar Tunawa Da {asar Canada, don bikin 
tunawa da haihuwar ta Amirka. 

Idan ranar 4 ga watan Yuli, ta ba mu damar da za mu tuna baya, game da tunanin 
kakanninmu, to, har ila yau, wani lokaci ne, da za mu yi laluben matsalolin da 
muke fuskanta, na gina cibiyoyin mulkin demokra]iyyarmu da kuma gane 
gaskiyar cewa, duka daidai da juna muke, ba namiji ko mace ba. Hakika, shekaru 
150, da suka wuce, muna cikin ya}in basasa ne, tsamo-tsamo, wanda ya nemi ya 
wargaza }asarmu. Daga tsakanin 1, ga watan Yuli, zuwa 3, ga watan Yulin 1863, 
yankuna Arewa da Kudu, sun gwabza fa]a, a garin Gettysburg, na yankin 
Pennsylvania, ya}in da ake yi kare-jini, biri-jini, a tarihin {asar Amirka, inda aka 
kashe fiye da mutum dubu 50. An kawo }arshen ya}in, ranar 3, ga watan Yuli, 



kuma lokacin da rundunar Janar Robert E. Lee, ta ja da baya, zuwa kudu, a ranar 
da Mulkin Kai, a zahiri, ya}in na garin Gettysburg, ba alama ba ce, ka]ai ta kawo 
}arshen harin da ‘yan Tawaye suka kawo, a arewa, har ma wata alama ce, ta farkon 
}arshen zaman rundunar Lee, a Arewacin  Virginia.  

Har ila yau, a ranar 4, ga watan Yulin 1863, kamar mil dubu ta ~angaren kudu 
maso yamma, a garin Vicksburg, dake yankin Mississippi, Babban Janaral, Ulysses 
S. Grant, ya bayar da kai, bayan da aka yi artabun kwanaki 40, akan kogin 
Mississippi, inda aka yanke wa ‘yan tawayen wayoyin sadarwa, aka kuma kafa 
wata gagarumar Rundunar, a kan kogin Father of Waters. An ci gaba da wannan 
}azamin ya}in basasar, har na tsawon shekaru biyu, wanda ya sa garuruwan 
Gettysburg da Vicksburg suka zama wa]ansu cibiyoyin da masana tarihi suka 
bayyana da cewa, Juyin-juya Halin {asar Amirka, na Biyu. 

Idan har ya}in basasar ya kawo }arshen bauta, a Amirka, to, mu ma sun yi 
gwagwarmayar fiye da shekaru 50, wajen ha}i}ance manufofin dake }unshe ga 
samun ‘Yancin Kanmu, da kuma zama ]aya daga cikin masu da]a]]en tarihin 
mulkin demokra]iyyar da ya ]ore, a duniya. Mata kuwa, sai da suka jira har ya 
zuwa {arni na 20, kafin su samu ‘yancin rashin bambanci, kuma kakannin 
wa]anda  Yarjejeniyar Ku~uto Jama’a, ta Abraham Lincoln, ta ’yanta, sun samu 
cikakken ‘yanci ne, a gabanin }arshen }arnin da ya wuce. Amma ba nan aka tsaya 
ba. Ginin mulkin demokra]iyya na da wuya, kuma yana bukatar zage  damtse da 
mutunci da sadaukar da kai, baki ]aya daga dukan jama’a da kuma mata da mazan 
dake bukatar zama shugabanni. 

Mun ga irin wannan fa]i-tashin, a watan Afrilun da ya wuce, lokacin da jama’ar 
Nijeriya suka samu nasarar wani abin tarihi, wanda, babu shakka, ya zama 
za~u~~uka mafiya inganci da aka yi, a tarihin }asar, tun lokacin da ta samu mulkin 
kai. Daga kuma irin sadaukar da kan da Shugaba Goodluck Jonathan, ya yi, game 
da al’amarin na gaskiya da adalci, a }ar}ashin jagorancin Farfesa Jega, a hukumar 
INEC, ya zuwa }o}arin matasa ‘Yan Yi Wa {asa Hidima, ya zuwa ga ]imbin 
ha}uri da zaman lafiyar da jama’ar Nijeriya suka nuna, a za~en, ]aukacin jama’ar 
Nijeriya sun cika alkawarin kakanninsu, irin su Sir Abubakar Tafawa Balewa, da ja 
Dokta Nnamdi (En-Nam-Di) Azikiwe, da Cif Abafemi Awolowo. Yanzu ne kuma 
wuyar harkokin shugabancin za ta fara kunno kai. 

Ina son in sake mi}a tayin murnarmu, ga Shugaba Jonathan, game da cin za~en da 
ya yi. Ina, kuma, bukatar taya sababbin ministocin majalisar shugaban }asa, 
murna. Bisa ga irin yadda za ku yi aiki, tare, wajen ciyar da Nijeriya gaba, da 
magance matsalolin shugabanci, da cin hanci da rashawa da kuma na ~angaren 
samar da wutar lantarki, wajen ha~aka tattalin arzikin Nijeriya, da bun}asa 
harkokin zuba jari ga aikin noma, da masana’antu, da fasahar watsa labaru; da 



kuma }o}arin cimma nasarar warware matsalolin tsaron dake barazana ga samun 
wadata, a Nijeriya, da kuma magance rarrabuwar kawunan jama’a, ku san cewa, 
kuna da abokai da aminan, a gwamnati da jama’ar {asar Amirka. 

A Amirka, mun yi imanin cewa, bambancinmu, }arin }arfi ne, a garemu, kuma na 
yi imanin cewa, Nijeriya, mai yawan jama’a fiye da miliyan 150, dake kabilu fiye 
da 250, masu harsuna fiye da 500, za ta iya magance duk wata guguwar da za ta 
hana ta kai wa ga ha]in kan }asa da ]ora ginin da aka fara, a za~en watan Afrilun 
da ya wuce. Lokacin kuma da kuke }o}arin }arfafa cibiyoyin mulkin na 
demokra]iyya da farfa]o da tattalin arziki, {asar Amirka, a shirye take, ta wadata 
ku da tsare-tsare da kuma kayayyakin aikin da za su taimaka wa abubuwan da za 
ku bai wa fifiko, tun daga harkokin kiwon lafiyar jama’a ya zuwa ilmi, tun daga 
tanadin kayayyakin abinci ya zuwa harkokin tsaro, daga kuma ya}i da zazza~in 
malaria, ya zuwa faman da miliyoyin ‘yan Nijeriya, masu ]auke da }wayoyin cutar 
}anjamau HIV/AIDS ke yi. Bugu da }ari, ba don saboda karimcin jama’ar Amirka 
ba, {asar Amirka ba ta tsira ba, daga rikicin ta~ar~arewar tattalin arziki. Nijeriya, 
}asa ce dake da yawan albarkatu, har da na jama’a, don haka muna bukatar ha]in 
gwiwa ba dogaro ba, muna kuma bukatar da mu gina jama’a ne, ba }o}arin 
jama’ar ba. 

A }arshe, yayinda gwamnati ke yun}urawa da kuma share wa jama’a hawaye, to, 
dole ne, a samu ci gaban harkokin kamfanoni. Idan Nijeriya za ta iya samar da 
sararin zuba jari, ciki har da ya}ar cin hanci da rashawa da kamanta gaskiya, na yi 
imanin za ta samu masu zuba jarurruka da ‘yan kasuwa, da ga {asar Amirka, da 
suke da zumu]in kunno kai cikin kasuwar Yammacin Saharar Afrika, da samar da 
ayyukan yi, a Nijeriya, yayinda za su kawo }warewa, da }ir}ire-}ir}ire, da kuma 
wa]ansu kayayyakin na duniya. 

Nijeriya da Amirka, sun sha fa]i-tashin tsawon fiye da shekaru 50. Dukanmu 
matasan }asashe ne, da ya}in basasa ya sa suka ha]e, ya inganta rarrabuwar 
kawunan jama’a, ya kuma ha]a zumuncin yankuna da kuma zaman lafiyar duniya 
da harkokin tsaro. kazalika, bisa ga wannan kuruciyar, dukanmu, mun yi imani 
game da irin abubuwan da suka same mu, mun kuma yi imani da }addarar da ta 
ajiye mu, a babbar }asa, mai albarka. Bugu da }ari, da kuma murnar irin }awancen 
dake tsakani, don haka, ya kamata mu raka Sarauniya, mu sha ki]a! To, yau kuma 
ne, Ranar Mulkin Kan {asar, kuma ita ce Shugabar {asa, don haka ba za mu iya 
manta wa da abubuwan da suka faru shekaru 235, a suka wuce ba. Amma, bari, in 
saka ga]ar murnar ranar haihuwar {asar Amirka, da kuma kai kari ga Jumhuriyar 
Nijeriya, don tunawa da irin dangantakar da ta ha]a }asashenmu biyu. (aka gwara 
tambuloli). Manyan ba}i, maza da mata, ina godiya, matu}a, bisa irin karimcin da 
kuma yi min. 



(Jawabin Jami’in Gwamnatin Nijeriya) 

Manyan ba}i, maza da mata, mashahurin mawallafin nan, na {asar Amirka, kuma 
hazi}i, Mark Twain, a jawabin da ya yi, a ranar 4, ga watan Yulin 1886, ya lura 
cewa, “duk wanda ya yi jawabin }arshe, irin wannan lokacin, to, zai ]ara duk 
wanda ya yi jawabi, domin shi zai fa]i kalmar }arshe, wanda za ta da]a]a wa 
masu saurare …” 

A lokacin da nake mi}a godiyata ga maka]an Rundunar Sojan Ruwan Amirka, ya 
zuwa ga {ungiyar Mawa}an Birnin Abuja, da kuma wa]anda suka ]auki nauyin 
gudanar da wannan liyafar, to, ya kasance, kalmomin da zan fa]a, su da]a]a ma 
ku, a lokacin da kuke shaye-shaye da ciye-ciye, da sauraren ka]e-ka]e da kuma jin 
da]in zaman da muke yi. Na kuma gode da kuka halarci wannan liyafar. Allah Ya 
raya {asar Amirka. 

